
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.08.06 – “Gʻildirakli va gusenisali mashinalar va ularni ishlatish” 

(texnika fanlari)
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari

va tarjimashunoslik

08.00.02 – Makroiqtisodiyot

08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya. Ushbu maqolada hududlarda sanoat tarmog‘i rivojlanishining o‘ziga xos xususiyatlari, 
uning YaHM tarkibidagi o‘rni, shuningdek, innovatsion yondashuvlar asosida hududiy sanoatni modernizatsiya 
qilishning nazariy va amaliy jihatlari yoritilgan. Mamlakatda olib borilayotgan iqtisodiy islohotlar asosida sanoat 
mahsulotlari ishlab chiqarishni diversifikatsiya qilish va eksport salohiyatini oshirishning asosiy yo‘nalishlari 
ko‘rsatib berilgan. O‘zbekiston hududlarida sanoat ishlab chiqarishini innovatsion rivojlantirishning asosiy 
omillari aniqlanib, hududlar kesimidagi farqlar ilmiy asosda baholangan hamda istiqbollar yuzasidan taklif va 
mulohazalar berilgan. 

Kalit so‘zlar: sanoat, ishlab chiqarish, diversifikatsiya, YaHM hajmi, ijtimoiy-iqtisodiy taraqqiyot, eksport, 
import, investitsiya, innovatsiya, mintaqaviy iqtisodiyot.

Аннотация. В данной статье рассматриваются особенности развития промышленности в регионах, 
её роль в структуре ВВП, а также теоретические и практические аспекты модернизации региональной 
промышленности на основе инновационных подходов. На основе проводимых в стране экономических 
реформ показаны основные направления диверсификации промышленного производства и повышения 
экспортного потенциала. Определены ключевые факторы инновационного развития промышленного 
производства в регионах Узбекистана, проведена научная оценка межрегиональных различий и 
предложены соответствующие выводы и рекомендации.

Ключевые слова: промышленность, производство, диверсификация, ВВП, социально-
экономическое развитие, экспорт, импорт, инвестиции, инновации, региональная экономика.

Annotation. This article examines the specific features of industrial development in regions, its role in the 
GDP structure, and the theoretical and practical aspects of modernizing regional industry based on innovative 
approaches. Based on ongoing economic reforms in the country, the main directions of diversifying industrial 
production and increasing export potential are identified. The study determines the key factors of innovative 
industrial development in the regions of Uzbekistan, evaluates regional disparities on a scientific basis, and 
provides relevant conclusions and recommendations.

Keywords: industry, production, diversification, GDP, socio-economic development, export, import, 
investment, innovation, regional economy.

K I R I S H
Bugungi kunda sanoat ishlab chiqarishni innovatsion rivojlantirish O‘zbekiston iqtisodiyotining barqaror 

o‘sishida hal qiluvchi omillardan biri sanaladi. Mamlakat hududlari tabiiy resurslar, ishlab chiqarish quvvati, 
transport-logistika imkoniyatlari hamda ilmiy-texnik salohiyati bo‘yicha sezilarli farqlarga ega. Shu sababli 
innovatsion rivojlanishning hududiy modelini shakllantirish, har bir hududning mavjud ustunliklariga tayangan 
holda sanoat tarmoqlarini modernizatsiya qilish iqtisodiy samaradorlikni keskin oshiradi.

So‘nggi yillarda respublikada texnoparklar, innovatsion klasterlar, texnologik inkubatorlar, ilmiy-tadqiqot 
markazlari tashkil etildi, korxonalarning modernizatsiya ko‘rsatkichlari, raqamlashtirish darajasi hamda ishlab 
chiqarish quvvatlarining yangilanish sur’ati ortmoqda. Biroq hududlar kesimida innovatsion rivojlanish notekis 
kechayotgani, ayrim viloyatlarda texnologik eskirish, kadrlar yetishmasligi, innovatsion infratuzilmaning sustligi 
kabi muammolar saqlanib qolmoqda.

Shu bois sanoatni innovatsion rivojlantirish jarayonini hududlar bo‘yicha chuqur tahlil qilish, ularning 
ixtisoslashuv darajasi, innovatsion salohiyati, infratuzilmaviy imkoniyatlari va mavjud resurslaridan kelib chiqib 
samarali strategiyalarni ishlab chiqish dolzarb ahamiyat kasb etadi.

M A V Z U G A  O I D  A D A B I Y O T L A R  S H A R H I
Mintaqa sanoat majmuasi innovatsion rivojlanishining ustun tomoni sanoatning ilmiy-texnik darajasini 

oshirish, innovatsiyadan texnologik zanjirni shakllantirishda foydalanish, o‘zaro tarmoqlar doirasida 
integratsiyani kuchaytirish, sanoat va savdoga ixtisoslashuvni chuqurlashtirish hamda sanoat klasterlarini 
shakllantirish hisoblanadi (M. K. Bandman).

Yalpi hududiy mahsulot hajmining yuqori darajada oshishini ta’minlashda sanoat va unga yo‘naltirilgan 
investitsiyalarning yuqori darajada oshishi, taraqqiyotning tashqi va ichki omillari hisobiga sanoatda chuqur 
tuzilmaviy o‘zgarishlarni amalga oshirish muhim hisoblanadi (Dj. Keyns, Dj. Xiks, U. Rostou, R. Xarrod, Ye. 
Domar).

Klasterli yondashuv butun dunyoda mintaqaviy sanoat siyosatining eng samarali vositalaridan biri 
hisoblanadi (M. Afanasev). Hududning sanoat ishlab chiqarish salohiyati tabiiy va mehnat resurslari, asosiy 
kapital hamda fan-texnika taraqqiyotining o‘zaro ta’siri jarayonida shakllanadi va bunda innovatsiya muhim 
ahamiyat kasb etadi (M. Maxmudov).

O‘zbekiston Respublikasi Prezidentining 2024-yil 15-avgustda e’lon qilingan “Hududlarda sanoat 
salohiyatini yanada oshirish bo‘yicha qo‘shimcha chora-tadbirlar to‘g‘risida”gi qarori sanoat korxonalari bilan 
ishlashning “respublika – viloyat – tuman” tamoyili asosida “vertikal tizim”ini yaratib berdi.

T A D Q I Q O T  M E T O D O L O G I YA S I
Tadqiqot O‘zbekiston hududlarida sanoat ishlab chiqarishining innovatsion rivojlanish darajasini baholashga 

qaratilgan bo‘lib, metodologiya tizimli yondashuv, ekspert baholash usuli kabi bir nechta ilmiy yondashuvlar 
asosida shakllantirildi.

T A H L I L  V A  N A T I J A L A R
Ma’lumki, jahon mamlakatlarida iqtisodiy o‘sishning barqarorligini ta’minlashga qaratilgan davlat siyosatida 

sanoat korxonalari boshqaruvi amaliyotiga innovatsion loyihalarni joriy etish orqali yangi iste’mol qiymatlarini 
yaratish, sanoat korxonalarining ishlab chiqarish samaradorligini va moliyaviy barqarorligini ta’minlash, milliy 
iqtisodiyot tarmoqlarining global raqobatbardoshligi hamda innovatsion rivojlanish indeksi ko‘rsatkichlarini 
oshirishga ustuvorlik qaratilib kelinmoqda. 

Shu ma’noda, hukumatimiz tomonidan 2030-yilga borib Global innovatsion indeks xalqaro reytingi 
ko‘rsatkichlari tizimida jahonning yetakchi 50 ta mamlakati qatoriga kirishga erishish bo‘yicha uzoq muddatli 
strategik vazifa belgilangan.

Bugungi kunda tizimni to‘liq va samarali ishlatish maqsadida hududlar 270 dan ziyod salohiyatli kadrlar bilan 
to‘ldirilib, ishlar tizimli yo‘lga qo‘yildi. Respublika bo‘yicha ro‘yxatdan o‘tgan jami 112 mingta sanoat korxonalari 
to‘liq xatlovdan o‘tkazildi. Natijada respublika darajasidagi 400 dan ortiq, tuman va viloyat darajasidagi 4 mingdan 
ziyod muammolar hal qilindi.

Milliy statistika qo‘mitasi ma’lumotlariga ko‘ra, joriy yilning yanvar–iyun oylarida respublika korxonalari 
tomonidan 488 532,3 milliard so‘mlik sanoat mahsulotlari ishlab chiqarildi va sanoat ishlab chiqarish indeksi 
o‘tgan yilning shu davriga nisbatan 106,6 foizni tashkil etdi.

Qayd etilganidek, sanoat ishlab chiqarishining umumiy hajmida ishlab chiqaruvchi sanoatning ulushi 
85,1 foizni, tog‘-kon sanoati va ochiq konlarni ishlash 7,5 foizni, elektr, gaz, bug‘ bilan ta’minlash va havoni 
konditsiyalash 6,9 foizni, suv bilan ta’minlash, kanalizatsiya tizimi, chiqindilarni yig‘ish va utilizatsiya qilish 0,5 
foizni tashkil etdi.

Sanoat korxonalarida ishlab chiqarish o‘tgan yilning shu davriga nisbatan 7,1 foizga, suv bilan ta’minlash, 
kanalizatsiya tizimi, chiqindilarni yig‘ish va utilizatsiya qilish sohasida fizik hajm indeksi 9,7 foizga, elektr, gaz, 
bug‘ bilan ta’minlash va havoni konditsiyalashda 3,1 foizga hamda tog‘-kon sanoati va ochiq konlarni ishlashda 
5,1 foizga oshgani kuzatildi.

Surxondaryo viloyatida faoliyat ko‘rsatayotgan va yangi tashkil etilgan sanoat korxonalari soni 2025-yilning 
1-sentabr holatiga ko‘ra 2 889 tani tashkil etgan. Ushbu sanoat korxonalari iqtisodiy faoliyat turlari kesimida 
taqsimlanganda, yuqori ulush 731 tasi (25,3 %) boshqa nometall mineral mahsulotlar ishlab chiqarishga, 651 tasi 
(22,5 %) oziq-ovqat mahsulotlari ishlab chiqarishga, 264 tasi (9,1 %) mashina va uskunalardan tashqari tayyor 

metall buyumlar ishlab chiqarishga, 209 tasi (7,2 %) mebel ishlab chiqarishga to‘g‘ri keladi.
Dastlabki ma’lumotlarga ko‘ra, 2025-yilning yanvar–sentabr oylarida viloyat korxonalari tomonidan 12 

832,7 mlrd so‘mlik sanoat mahsulotlari ishlab chiqarilgan bo‘lib, 2024-yilning shu davriga nisbatan sanoat ishlab 
chiqarishining fizik hajmi indeksi 107,9 foizni tashkil etdi.

Aholi jon boshiga sanoat mahsulotlari ishlab chiqarish ko‘rsatkichlari yirik sanoat korxonalari joylashuvi 
hisobiga Termiz tumanida (14 564,8 ming so‘m), Termiz shahrida (6 763,3 ming so‘m), Muzrabot (4 425,3 ming 
so‘m) va Jarqo‘rg‘on (4 275,3 ming so‘m) tumanlarida viloyat o‘rtacha ko‘rsatkichidan (3 234,6 ming so‘m) 
yuqoriligini ko‘rsatmoqda. Shuningdek, viloyatda ushbu ko‘rsatkichning o‘sish sur’ati 105,5 foizni tashkil etgan 
bo‘lsa, Termiz tumanida (127,4 %), Bandixon tumanida (110,4 %), Sho‘rchi tumanida (108,8 %), Angor tumanida 
(107,9 %) yuqori natijalar qayd etilgan.

Xususan, Surxondaryo viloyatida sanoatni innovatsion rivojlantirishning hozirgi 
bosqichida quyidagi ustuvor yo‘nalishlarni amalga oshirish maqsadga muvofiq: 
— tabiiy resurslardan oqilona va samarali foydalanish asosida yuqori qo‘shilgan qiymatli mahsulotlar ishlab 
chiqarishni rag‘batlantirish;

— ishlab chiqarish kuchlarini optimal joylashtirish;
— investitsiyalarni ishlab chiqarishni texnologik modernizatsiya qilish va diversifikatsiyalashga yo‘naltirish;
— logistika infratuzilmasini yaxshilash orqali sanoat tarmog‘ining investitsion jozibadorligini oshirish;
— xorijiy investorlarning moddiy manfaatdorligini oshirish va ularni institutsional qo‘llab-quvvatlash 

mexanizmlarini takomillashtirish;
— ilmiy-tadqiqot loyihalarini moliyalashtirishni kengaytirish;
— hududlarda sanoat klasterlarini rivojlantirishni jadallashtirish.

X U L O S A  V A  T A K L I F L A R
Xulosa qilib aytganda, innovatsiya, ilmiy izlanishlar, texnologik modernizatsiya va mahalliy resurslardan 

oqilona foydalanish hududlarning iqtisodiy faolligini oshirishda muhim rol o‘ynaydi. O‘zbekiston hududlarida 
sanoatni innovatsion rivojlantirish milliy iqtisodiyotning barqaror va raqobatbardosh o‘sishini ta’minlovchi eng 
muhim strategik yo‘nalishlardan biri sifatida saqlanib qoladi.

